
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
Россия Федерацияса öткымын законодательнöй актö вежсьöмъяс пыртöм кузя Коми Республиккаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö подуласьöмöн, Коми Республикаса Государственнöй Сöвет шуис:

1. Пыртны законодательнöй водзмöстчöм серти Россия Федерацияса Федеральнöй Собраниелöн Государственнöй Думаö "Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Ыстыны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветлöн членъяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы да Россия Федерацияса субъектъяслöн государственнöй власьт законодательнöй (бöрйöм) органъяслы.

3. Корны Россия Федерацияса Федеральнöй Собраниелöн Государственнöй Думаса депутат Юрий Алексеевич Спиридоновöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö. 
4. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Гоми Республикаса Государственнöй Сöветлысь тайö законодательнöй водзмöстчöмсö.

5. Индыны Россия Федерацияса Федеральнöй Собраниелöн Государственнöй Думаын индöм федеральнöй оланпас бала видлалігöн  Коми Республикаса Государственнöй Сöветöс официальнöй петкöдлысьöн Коми Республикаса Государственнöй Сöветлöн Бюджет, вот да экономическöй политика комитетöн веськöдлысь Белла Леонидовна Забровскаяöс. 

6. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 
Веськöдлысь                                                                     М.Д. Истиховская

Сыктывкар

2007 вося октябр 25 лун

IV-2/60 №
Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

Россия Федерацияса öткымын законодательнöй актö 

вежсьöмъяс пыртöм йылысь
1 статья. Пыртны Россия Федерацияса бюджетнöй кодексса 9 статьяö (Россия Федерацияса законодательство собрание, 1998, 31 №, 3823 ст.; 2004, 34 №, 3535 ст.; 2007, 18 №, 2117 ст.) вежсьöм, содтыны сэтчö татшöм 5 пункт:

"5. Муниципальнöй юкöнъяслысь торъя бюджетнöй полномочиеяссö збыльмöдö Россия Федерацияса субъектлöн финансöвöй орган меставывса асвеськöдлан орган да Россия Федерацияса субъектлöн государственнöй власьт медвылыс олöмö пöртысь орган костын артмöдчöм подув вылын либö Россия Федерацияса субъектлöн финансöвöй орган Россия Федерацияса субъектлöн государственнöй власьт медвылыс олöмö пöртысь органöн тшöктöм серти.
Артмöдчöм кырымавсьö торъя кадколаст вылö, кöні пасйöма сылысь подув да дугöдан, сы лыдын кадысь водз дугöдан, пöрадок индысь положениеяс, быд вося субвенция арталан пöрадок, мый колö сетöм полномочиеяс збыльмöдöм вылö, а сідзжö индöма артмöдчöм олöмö пöрттöмысь финансöвöй санкцияяс.".  

2 статья. Пыртны "Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпаслöн 52 статьяса 3 юкöнö (Россия Федерацияса законодательство собрание, 2003, 40 №, 3822 ст.; 2006, 1 №, 9 ст.) вежсьöм, содтыны сэтчö татшöм абзацъяс:

"Меставывса асвеськöдлан органъяс вермöны кырымавны меставывса асвеськöдлан органъяслысь торъя бюджетнöй полномочиеяс олöмö пöртöм йылысь Россия Федерацияса субъектлöн государственнöй власьт медвылыс олöмö пöртысь органкöд либö Россия Федерацияса субъектлöн государственнöй власьт медвылыс олöмö пöртысь органлöн тшöктöм серти Россия Федерацияса субъектлöн финансöвöй органкöд артмöдчöмъяс.

Сёрнитчöм кырымавсьö торъя кадколаст вылö, кöні пасйöма сылысь подув да дугöдан, сы лыдын кадысь водз дугöдан, пöрадок индысь положениеяс, быд вося субвенция арталан пöрадок, мый колö сетöм полномочиеяс збыльмöдöм вылö, а сідзжö индöма артмöдчöм олöмö пöрттöмысь финансöвöй санкцияяс.".  

3 статья. Тайö Федеральнöй оланпасыс вынсялö 2008 вося январ 1 лунсянь. 
Россия Федерацияса

Президент                                                                                           В.Путин

"Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала дорö 

ГÖГÖРВОÖДАНА ГИЖÖД

Россия Федерацияса Оланподувлöн 104 статья серти Коми Республикаса Государственнöй Сöвет законодательнöя водзмöстчан пöрадок серти пыртö видлалöм вылö тайö оланпас баласö.

Тайö оланпас балаыс бурмöдсьö сы вöсна, мый Россия Федерацияын меставывса асвеськöдлöмлöн реформа да бюджетнöй реформа нуöдöмкöд йитöдын колö пыртны федеральнöй оланпасъясö вежсьöмъяс.

"Россия Федерацияса меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпас серти меставывса асвеськöдлан органъяслы сетöма меставывса могъяс решитöм кузя полномочиеяс, сы лыдын меставывса бюджет лöсьöдöм, вынсьöдöм, збыльмöдöм кузя, меставывса бюджет олöмö пöртöм бöрся видзöдöм кузя бюджетнöй полномочиеяс.
Тайö оланпас бала примитöмын коланлуныс йитчöма сыкöд, мый Россия Федерацияса öткымын субъектын меставывса асвеськöдлан органъясыс оз вермыны колана ногöн тырвыйö олöмö пöртны налы сетöм бюджетнöй полномочиеяс, сы вöсна мый оз тырмы кадрöвöй, программно-техническöй да мукöд материальнöй ресурс.

"Россия Федерацияса меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпаслöн 65 статья индö, мый "меставывса администрациялöн финансöвöй органса юрнуöдысьöн индыссьö сэтшöм морт, коді лöсялö Россия Федерацияса Правительствоöн урчитöм квалификация кузя корöмъяслы". "Квалификация кузя корöмъяс, кутшöмъяс колöны Россия Федерацияса субъектлöн финансöвöй органса юрнуöдысьлы да меставывса администрациялöн финансöвöй органса юрнуöдысьлы" Россия Федерацияса Правительстволöн 2004 во ноябр 6 лунся 608 №-а шуöм серти квалификация кузя корöмъяс индыссьöны меставывса администрациялöн финансöвöй органса юрнуöдысь дорö сылöн уджсикас кузя дасьлун, специальносьт кузя уджалан стаж да кужанлун серти. Öні унджык муниципальнöй юкöнъясас, сы лыдын бюджетнöй йитöдъяс юкöнын, абуöсь квалифицируйтöм кадръясыс.

Мöд ыджыд мытшöдöн лоö став лöсьöдан вежсьöмъяссö могмöдны сьöмöн, материально-техническöй базаöн да с.в.

   Вылынджык пасйöм мытшöдъясыс оз сетны меставывса асвеськöдлан органъяслы ассьыныс бюджетнöй полномочиеяссö бура пöртны олöмö.

Меставывса асвеськöдлан органъясöн сёрнитчöмъяс кырымалöмын позянлуныс, мый вöзйыссьö оланпас балаöн, мый кырымалöм йылысь водзмöстчöмыс медводз воö буретш меставывса асвеськöдлан органъяссянь, отсалас меставывса асвеськöдлан органъяслы бурджыка пöртны олöмö ассьыныс бюджетнöй полномочиеяссö. Торъя бюджетнöй полномочиеяссö вöзйыссьö сетны муниципальнöй юкöнъясöн Россия Федерацияса субъектъяслы, кодъяслöн эм тайöс збыльмöдöмын коланлун сэк, кор Россия Федерацияса субъектлöн эмöсь та вылö колана кадръяс, уджтас да техника кузя ресурсъяс.

Тайö оланпас баласö лöсьöдöма сы могысь, медым сетны меставывса асвеськöдлан органъяслы меставывса бюджет лöсьöдöм да збыльмöдöм, меставывса бюджет олöмö пöртöм бöрся видзöдöм кузя ассьыныс торъя бюджетнöй полномочиеяс олöмö пöртан пöрадоксö бöрйöм вылö право.

Ставнас тайö оланпас баласö веськöдöма Россия Федерацияын бюджетнöй процесс зумыдмöдöм вылö да сійö лöсялö меставывса асвеськöдлан органъяслöн асшöрлун принциплы.    
"Россия Федерацияса

öткымын законодательнöй актö
вежсьöмъяс пыртöм йылысь" 
федеральнöй оланпас бала дорö
содтöд

"Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала примитöмкöд йитöдын вынтöммöм, дугöдлöм, вежöм, содтöм либö примитöм федеральнöй законодательство актъяслöн

ЛЫДДЬÖГ

"Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала примитöм вöсна оз ковмы лыддьыны вынтöмöн, дугöдлыны, вежны, содтыны либö примитны мукöд федеральнöй законодательство акт.

Коми Республикалöн

Государственнöй Сöветса 
Веськöдлысь                                                                     М.Д. Истиховская

"Россия Федерацияса

öткымын законодательнöй актö
вежсьöмъяс пыртöм йылысь" 
федеральнöй оланпас бала дорö
содтöд

"Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала 

СЬÖМ ДА ЭКОНОМИКА БОКСЯНЬ ПОДУЛАЛÖМ

"Россия Федерацияса öткымын законодательнöй актö вежсьöмъяс пыртöм йылысь" федеральнöй оланпас бала примитöм вылö федеральнöй бюджетысь содтöд сьöм оз ковмы. Россия Федерацияса субъектъяслöн бюджетъясысь да меставывса бюджетъясысь содтöд сьöмыс сідзжö оз ковмы, сы вöсна мый меставывса асвеськöдлан органъяс сетöны ассьыныс торъя бюджетнöй полномочиеяссö, кутшöмъяс лоöны муниципальнöй юкöнъяслöн рöскод обязательствоясöн, Россия Федерацияса субъектъяслы артмöдчöм подув серти, кöні кутас индыссьыны субвенциялöн быд вося ыдждаыс.  

Коми Республикалöн

Государственнöй Сöветса 
Веськöдлысь                                                                       М.Д. Истиховская

